
S C R I P T A

Numéro Scripta :  7330

Auteur(s) : Juges du roi [autre]

Bénéficiaire(s) : Fécamp, La Trinité (abbaye, abbé)

Genre d'acte : notice

Authenticité : non suspect

Datation : 1185

Lieu d'émission : Longueville

Action juridique : autre

Langue du texte :  latin

Analyse
Adjudication de l’église d’Étretat à l’abbaye de Fécamp par les juges du roi siégeant à l’assise de Longueville.

Tableau de la tradition

Éditions principales

a.   Berger  Élie, Delisle  Léopold, Recueil des actes de Henri II, roi d’Angleterre et duc de Normandie concernant
les provinces françaises et les affaires de France, Paris, Imprimerie Nationale (Chartes et diplômes relatifs à
l’histoire de France), 1916-1927, 3 vol., n° DCLI, t. 2, p. 266-267.

Dissertation critique
« [1185] » : datation proposée par DELISLE/BERGER.

Texte établi d’après a

Cum in assisia domini regis apud Longamvillam Simon presbiter de Estrutart et Radulfus de Monasterio, frater
ejus, abbatem Fiscannensem super ecclesia de Estrutart in causam traxissent, et recognosci deberet in curia domini
regis per milites et vavassores ad quem illorum donatio predicte ecclesie pertineret, predictus Simon presbiter,
prior natu, quandam cartam quam a domino rege Henrico quesierat, in cujus presentia concordia facta fuerat
super eadem ecclesia inter predictum Simonem et abbatem Fiscannensem Henricum, in medium produxit, que,
coram justiciis domini regis perlecta, testabatur et asserebat quod predictus Simon, mediante concordia inter
ipsum et abbatem Henricum, omni juri quod in predicta ecclesia se dicebat habere renunciaverat, et quod per
XV. libras Andegavensium quas predictus abbas in molendinis suis apud Witefluet ei quandiu viveret per annum
contulit, predictam ecclesiam coram rege Henrico prorsus abjuraverat, assistente et assensum prebente Radulfo
de Monasterio, fratre suo. Cum autem hoc audissent justicie domini regis, assistentibus et presentibus predicto
Symone presbitero et Radulfo fratre suo, adjudicaverunt ecclesiam de Estrutart ecclesie Fiscannensi, pacifice,
libere et quiete perpetuo possidendam, eo videlicet quod predictus Symon presbiter prior natu et heres, qui nunc
fratrem suum heredem constituerat, nec domino abbati, ad quem dominatus sui feodi pertinebat, eum tanquam
attornaverat. Unde judicatum fuit illi quod etsi donatio ecclesie illius ad eum spectasset, cum ita mediante pecunia
in presentia domini regis abjurasset eam, predicta ecclesia de Estrutart ecclesie Fiscannensi de jure debebat et
poterat remanere quieta.


